
Tan Kie Hou tida brani mendesek lebih djaoeh.

„Moeridkoe, kaoe tentoe taoe bagimana berbahajania akoe poenja kadoedoekan,” kata lagi Tan Ko Wie, „kaloe sadja orang banjak mendapet taoe bahoea Boe Beng Hiap Kek ada akoe sendiri. Maka akoe harep sadja kaoe tida tjeruaken ini oeroesan, tida perdoeli pada siapa djoega.”

Oh itoe hal sinshe tida perloe pesen lagi, saoet Tan Kie Hou dengen tjepet, „sebab akoe poen tida soeka jang akoe poenja pendekar ditangkep oleh politie, hingga tida ada lagi itoe orang jang bisa membelaken keadilan.”

Nah kaloe beghoe, lantaran samalem kaoe Koe rang tidoer, mari kita pergi ka lapangan roempoet boeat mejakinken ilmoe ie-kin-keng jang bisa membikin seger badan, soepaja sabentar siang kaoe tida djadi mengantoek.”

Kira pada djam sabelas, Tan A Toa dengen sasoenggoenja telah dateng lagi ka itoe roemah sekola boeat katemoeken tapoenja madjikan ketjil, dan baroe sadja ia bertemoe pada Tan Kie Hou, dengen lantas ia oendjoek paras moekanja jang bersen-sen dan dengen soeara goembirah toetoerken soeatoe kabaran baroe, jang baroe sadja terdjadi samalem.

Wah, siaoya, samalem telah terdjadi perkara jang sanget menggemperken,” kata itoe boedjang, „sebab satoe hweeshio asing, jang katanja bernama Tie Tjong Siansoe, paman goeroenja Tjeng Sian dara angkatnja The Tay Hou jang soeda mati, telah bertempoer dengen seroeh sama Boe Beng Hiap Kek, tapi ternjata itoe kapala goendoel boekan tandingannja itoe hiapkek, sebab ia mendapet loeka-loeka berat,

